
				এই পাতাটির মুদ্রণ সংশোধন করা প্রয়োজন। 
ዓ8
রোগ-শয্যায় শরৎ
অনেক দিনের পর আমার এ রোগ-শয্যা পরে সচ্ছল শরৎ এলো , সকালের স্নিগ্ধ নিরালায় উৎসুক দু'চোখ মেলে একা বসে দেখি বিছানায়— বহুদূর নীলশন্তে ঘুরে ঘুরে শঙ্খচিল ওড়ে। মাটিতে-আকাশে আজ মিতালি পাতালো পরস্পরে ;– দেখি তাই অপরূপ মেশামেশি সবুজে-সোনায় ; সে খুশির কিছু আজ আমাকেও আতিথ্য জানায় ; সমস্ত ভাবনা মুছে ডাক দেয় উজ্জল প্রহরে।
রোগীর জগতে বসে কর্মহীন, দায়-ভোলা দিনে নতুন চোখে যে আজ দেখি এই নীলাভ শরৎ ;
কি দুর্লভ রূপে আজ দেখা দিল সমস্ত জগৎ ! আমার যে ভালোবাসা—এ মুহূর্তে নিয়েছে সে চিনে
বিশ্ব-আকাশের এই অতিথিরে —তাই কালিমাখা মরণের পটে দেখি উন্মুখ প্রাণের ছবি আঁকা।

	        এই পাতাটি অন্য কোনো ভাষায় উপলব্ধ নয়।

